
Roteirríos 08

Roteirríos 08: Ríos + Rede Natura

Na edición 2008 imos achegarnos a 
ríos que estean incluidos ou 
propostos para formar parte da 
Rede Natura e coñercer os seus 
valores e ameazas. Galiza o país dos 
mil ríos, agocha un patrimonio 
fluvial extenso e diverso que 
merece ser coñecido e posto en 
valor.

Ficha do roteiro:

Distancia aprox:  5 km
Tipo: lineal
Duración: unhas 5 horas
Dificultade:  media‐alta
Altitude media:  400 m



érbedo zapateironarcisoscegoña

O percorrido, que intenta por en valor este espazo 
ainda descoñecido por moitos, separa os concello 
de Antas e Palas de Rei así como as provincias de 
Lugo e Pontevedra. Comezaremos o itinerario no 
Balneario de Frádegas, onde ían os veciños da 
comarca e arredores a tomar as augas, ricas en 
bicarbonato‐sódico, sulfuradas e fluoradas, moi 
recomendadas para o aparato dixestivo, a reuma e 
a pel.

Continúaremos por diferentes paisaxes 
espectaculares, sempre a carón do río Ulla,,onde 
atoparemos un pequeno bosque de ribeira,,con 
ameneiros e bidueiros (Alnus glutinosa e Betula 
alba),,onde poderemos atopar o merlo rieiro 
(Cinclus cinclus) saltando dunha pedra a outra. 
Noutros lugares o pé do río será un lameiro, con 
freixos e salgueiros,(Fraxinus excelsior e Salix 
atrocinerea) fogar de cabaliños do demo e 
lavandeiras cincentas, así como o narciso(Narcissus 
cyclamineus).

Nalgúns tramos deixaremos a beira pola dificultade 
do camiño, momento no cal contemplaremos o 
espectacular encaixonamento do río, e a súa 
fermosura baixo o bosque de ribeira entre grandes 
penedos rodeados de toxos, carqueixas, uces e 
xestas brancas e amarelas. Este bosque das 
torrentes do Ulla acolle numerosas plantas de 
climas suaves, raras ou moi excasas no resto da 
Ulloa, como o érbedo, o abruñeiro ou a 
xilbardeira.

Río Ulla Fauna e flora

ouca poza espiga de auga e rá verde

.
As Torrentes e o seu entorno,sitúanse no centro de 
Galiza, na zona máis occidental da Comarca da 
Ulloa, conformada polos concellos de Antas de 
Ulla, Monterroso e Palas de Rei. Esta comarca é o 
lugar de nacemento do río Ulla, considerado o 
terceiro río de Galiza en lonxitude, despois do 
Miño e do Sil.

No roteiro descubriremos un dos espazos de maior 
bravura e naturalidade da Ulloa, cunha excelente 
representación de hábitats ligados a cursos fluviais 
é un interesante refuxio de especies de flora e 
fauna raras ou ameazadas, ademais de contar 
cunha espectacular paisaxe. Antigamente, as 
Torrentes, tiñan un aproveitamento sustentábel, 
debido ao seu aporte de auga para catro muiños  e 
para dous batáns, e tamén se obtiña un aporte de 
peixe fresco capturado nas pesqueiras ou con 
nasas. Salmóns, lampreas ou anguias  eran 
algunhas destas especies, que desapareceron, 
despois de construirse o encoro de 
Portodemouros.

Outro grande atractivo son as súas pozas, que 
atoparemos o longo do percorrido, como a poza 
branca, o pozo negro ou a do muiño donde 
podemos contemplar como a auga cae a cachón. 
Por todos estes valores, as Torrentes do Ulla están 
propostas para súa inclusión na rede Natura 2000

Cara o final do percurso, atravesaremos uns 
prados e deixaremos atrás o río encaixonado, 
deixando o Ulla as nosas costas, para 
atoparnos a man esquerda co río Pambre, 
outro río de importancia na Ulloa. 
Atravesaremolo e seguiremos ata Batán onde 
pouco antes se xuntan os dous ríos.

Nos agros de Ramil seguindo de novo o curso 
do Ulla, cun pouco de sorte poderemos ver 
pasar o martín peixeiro (Alcedo atthis) ou 
atoparnos un rastro de lontra (Lutra lutra) nun 
penedo ou unha saramaganta (Chioglossa 
lusitanica). Moito máis dificil de ver é o rato de 
almicre ou aguaneiro (Galemys pyrenaicus),  
especie en perigo de extinción que gusta dos 
ríos limpos e oxisenados como son os das 
Torrentes do Ulla.


